
Nú er tað greitt, at 
Føroyar leggja fyri í EM 
undankappingini við 
tveimum dystum á úti­
vølli í mars.

Tann fyrri verður á 
Malta leygardagin 23. 
mars klokkan 17.00, og 
tann seinni verður í 
Rumenia týsdagain 26. 
mars klokkan 18.45.

Fyrsti heimadysturin 
verður fríggjadagin 
sjeynda juni klokkan 
19.45, tá ið sponsku 
heimsstjørnurnar fara at 
vitja á Tórsvølli. Tríggjar 
dagar seinni – mánadagin 
tíggjunda juni klokkan 
19.45 – verður Noreg gest­
ur í Føroyum.

Hósdagin fimta sep­
tember klokkan 19.45 eiga 
Føroyar heimavøll ímóti 
Svøríki, og tríggjar dagar 
seinni – sunnudagin átt­
anda september klokkan 
14.00 – skulu Føroyar í 
eldin suðuri í Spania.

Leygardagin tólvta 

oktober vitjar Rumenia 
í Føroyum, og týsdagin 
fimtanda oktober eiga 
Føroyar heimavøll ímóti 
Malta. Dysturin ímóti 
Rumenia verður klokkan 
17.00, og tann ímóti Malta 
verður klokkan 19.45.

Um miðjan november 
eru tveir teir síðstu 
dystirnir – báðir á úti­
vølli. Fríggjadagin 
fimtanda november 
skulu Føroyar spæla í 
Norra og mánadagin 
átjanda november verður 
punktum sett á útivølli 
ímóti Svøríki. Dystirnir 
í Norra og Svøríki vera 
klokkan 19.45 føroyska 
tíð.

Lars peikar á Spania
Landsliðsvenjarin hjá 
okkum heldur, at talan 
er um eitt spennandi 
lutakast, har vit kunnu 
fáa nøkur stig.

- Hetta verður ein stór 
og sera spennandi av­

bjóðing. Spania er uttan 
iva favorittur at vinna 
bólkin, men eg rokni við, 
at vit kunnu skava okk­
um nøkur stig saman, 
sigur Lars Olsen við 
heimasíðuna hjá FSF.

Hava møtt øllum 
fimm liðunum áður
Føroyar hava í søguni 
spælt samanlagt 19 dystir 
ímóti Spania, Svøríki, 
Noregi, Rumenia og 
Malta, ið eru mótstøðulið 
okkara í bólki F í EM-
undankappingini.

Í undankappingum 
hava vit í søguni roynt at 
verið í bólki við Spania, 
Svøríki, Rumenia og 
Malta áður, umframt at 
hava verið í bólki saman 
við Malta í Nations Leag­
ue kappingini. Tað er bert 
Noreg vit ikki hava verið í 
bólki saman við áður.

Dystirnir vit hava leikt 
ímóti komandi mótstøðu­
liðum okkara í søguni 
eru hesir. HM er stytting 
fyri HM-undankapping, 
EM er stytting fyri EM-
undankapping, NL er 
stytting fyri Nations 
League, og V er stytting 
fyri venjingardystur:

Listin yvir dystir móti 
londunum í bólkinum hjá 
okkum:
30. apríl 1997: Malta-
Føroyar 1-2 (HM)
8. juni 1997: Føroyar-
Malta 2-1 (HM)
18. august 2004: 
Føroyar-Malta 3-2 (V)
19. november 2013: 
Malta-Føroyar 3-2 (V)
7. september 2018: 
Føroyar-Malta 3-1 (NL)
20. november 2018: 
Malta-Føroyar 1-1 (NL)
------ 
6. maj 1992: Rumenia-
Føroyar 7-0 (HM)
8. september 1993: 
Føroyar-Rumenia 0-4 
(HM)
10. september 2008: 
Føroyar-Rumenia 0-1 
(HM)
14. oktober 2009: 
Rumenia-Føroyar 3-1 
(HM)
29. mars 2015: 
Rumenia-Føroyar 1-0 
(EM)
11. oktober 2015: 
Føroyar-Rumenia 0-3 
(EM)
------
13. maj 1992: Noreg-
Føroyar 2-0 (V)
11. august 1993: 
Føroyar-Noreg 0-7 (V)
------
31. januar 2001: 
Svøríki-Føroyar 0-0 
(Norðurlendsk kapping)
12. oktober 2012: 
Føroyar-Svøríki 1-2 (HM)
11. juni 2013: Svøríki-
Føroyar 2-0 (HM)
------
4. september 1996: 
Føroyar-Spania 2-6 (HM)
11. oktober 1997: 
Spania-Føroyar 3-1 (HM)

Landsliðsvenjarin vónar at skava 
nøkur stig saman, men ásannar at 
Sergio Ramos og Spania eru favorittar

Eitt 
spennandi 
lutakast
Í gjár var lutakastið til EM 2020 í fótbólti. 
Hetta er óiva eitt gott og spennandi lutakast 
fyri føroyskan fótbólt á nógvum økjum. Vit 
fingu fleiri spennandi lond í okkara bólk, 
bæði tá hugsað verður um tað ítróttarliga og 
tað praktiska.

Í niðasta styrkibólkinum kom Malta, sum vit 
júst hava spælt tvær ferðir ímóti. Hetta er ein 
landsliði, sum vit kunnu vinna á, men eisini 
eitt landsliðið, har vit vita hvat vit vit møta. 
Her hugsi eg bæði um ítróttarligu styrkina, 
men eisini tað praktiska við ferðing, búgva 
og leikvøllurin.

Úr fjórða styrkisbólkinum kom Rumenia, 
sum vit eisini hava spælt ímóti fleiri ferðir 
fyrr. Her hevur ikki eydnast at fáa stig, 
men talan er um eitt rímiliga spennandi 
fótbóltsland, har vit eisini hava havt Kaj 
Leo í Bartalsstovu spælandi. Í so máta eitt 
spennandi, men torført land at møta úr 
hesum bólkinum.

Úr øðrum og triðja styrkisbólki komu 
grannatjóðirnar úr Svøríki og Noreg. Hetta 
eru lond, sum eru væl fyri á vøllinum, 
men fyri okkum liggur tað eisini væl fyri 
praktiskt. Hetta er fyrstu ferð við møta 
Noreg, meðan vit fingu tvey góð úrslit móti 
Svøríki fyri ikki so langari tíð síðan.

Úr styrkisbólki eitt kom so Spania. Hetta er 
ein tann torførasta ítróttarliga avbjóðingin 
vit kunnu fáa, men tað er nú spennandi at 
sleppa at spæla móti nøkrum av heimsins 
bestu fótbóltsspælarum. Torført ítróttarliga, 
men ein spennandi avbjóðing hjá okkum 
uttanfyri.

2019 verður av sonnum eitt spennandi og 
avbjóðandi landsliðsár, har vit skulu spæla 
ikki færri enn tíggju landsdystir.

